
ᑐᑭᓯᒋᐊᕈᑎᑦ ᑎᑎᖃᑦ

ᔅᒪᐅᑦᐊᐃᔅ (SmartICE) ᓄᓇᓕᖕᓂᑦ ᓯᑯᒥᒃ ᖃᐅᔨᓴᐃᓐᓇᕐᓂᖅ 
ᖃᓄᖅ ᖃᕆᓴᐅᔭᑎᒍᑦ, ᑲᑎᙵᓗᑎᒃ ᐃᓄᐃᑦ ᖃᐅᔨᒪᓂᖏᓐᓄᑦ, ᐃᑲᔪᕈᓐᓇᖅᐸ 

ᑕᕆᐅᒥᑦ−ᓯᑯᒥᑦ ᐃᖏᕐᕋᖃᑦᑕᕐᓂᖅ ᐊᑦᑕᕐᓇᙱᓐᓂᖅᓴᐅᓗᓂ?

• ᔅᒪᐅᑦᐊᐃᔅ (SmartICE) ᑲᑎᑎᑦᑎᓯᒪᔪᑦ 
ᓄᓇᓕᖕᓂᑦ ᑕᐅᕙᓂᓗᒃᑖᖅ 
ᐃᓄᐃᑦ ᓄᓇᖓᓐᓂᑦ ᒪᑯᑎᒎᓇᖅ 
ᖃᐅᔨᓴᐃᓐᓇᕐᓂᒃᑯᑦ ᖃᕆᓴᐅᔭᒃᑯᑦ ᐊᒻᒪᓗ 
ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᒋᐊᒃᑯᑦ. 
ᑲᑎᒪᓯᒪᔫᒃ ᖃᐅᔨᓴᐃᓐᓇᕐᓂᕐᒧᑦ ᖃᕆᑕᐅᔭᒃᑯᑦ 
ᐱᖃᓯᐅᓪᖢᒍ ᐃᓄᐃᑦ ᑕᕆᐅᒥᑦ−ᓯᑯᒥᑦ 
ᖃᐅᔨᒪᓂᖏᑦ ᓄᓇᖃᖅᑐᓂᑦ ᐃᓚᒋᔭᐅᔪᓂ 
ᐋᖅᑭᒋᐊᓯᔪᓐᓇᕐᓂᐊᕐᒪᑕ ᐊᐅᓪᓚᕐᓂᕐᒧᑦ 
ᐸᕐᓇᐅᑎᖏᓐᓂᒃ ᐊᑐᖅᑕᐅᓚᐅᖅᓯᒪᙱᑦᑐᒃᑯᑦ 
ᐊᒻᒪᓗ ᓂᕆᐅᒋᔭᐅᙱᑦᑐᒃᑯᑦ  
ᓯᑰᑉ ᖃᓄᐃᓕᖓᓂᖓᒍᑦ.

• ᔅᒪᐅᑦᐊᐃᔅ (SmartICE) ᐃᓅᖃᑎᒌᓄᑦ 
ᓇᖕᒥᓂᕆᔭᐅᔪᖅ ᐊᑐᐃᓐᓇᐅᑎᑦᑎᓪᓗᓂ 
ᓯᑯᐃᑦ ᑐᓴᐅᒪᔾᔪᑎᖏᓐᓄᑦ 
ᐱᔨᑦᑎᕋᐅᑎᓂᒃ ᑕᐅᕙᓂᓗᒃᑖᖅ ᐃᓄᐃᑦ 
ᓄᓇᖓᓐᓂᑦ. ᑐᐊᕕᐊᓕᕇᖑᔪᑦ ᓄᓇᓖᑦ 
ᐱᓕᕆᖃᑎᒌᖕᓂᖏᑦ, ᐃᑲᔪᖅᓯᕐᓂᖏᑦ 
ᐃᓄᐃᑦ ᑕᕆᐅᒥᑦ−ᓯᑯᒥᑦ ᖃᐅᔨᒪᓂᖏᓐᓂᒃ, 
ᐊᒻᒪᓗ ᐃᓄᖕᓂᒃ ᐃᓚᐅᑎᑦᑎᓪᓗᑎᒃ 
ᓇᐅᒃᑯᓗᒃᑖᖅ ᐊᐅᓚᓂᖏᑦᑎᒍᑦ ᐊᒻᒪᓗ 
ᐃᓱᒪᓕᐅᕆᓂᖏᑦᑎᒍᑦ.

• ᔅᒪᐅᑦᐊᐃᔅ (SmartICE) ᐱᓕᕆᖃᑎᖃᖅᑐᑦ 
ᐅᑭᐅᖅᑕᖅᑐᒥ ᓇᖕᒥᓂᖃᖅᑎᓂᒃ (ᓲᕐᓗ, 
ᐊᐅᓪᓚᕈᔾᔩᑦ) ᑕᑯᒃᓴᐅᑎᑦᑎᓂᐊᕐᓗᑎᒃ 
ᖃᓄᖅ ᓯᑯᒧᑦ ᑐᓴᐅᒪᔾᔪᑎᖏᑦ ᐱᔨᑦᑎᕋᐅᑏᑦ 
ᐃᑲᔪᕈᓐᓇᕐᒪᖔᑕ ᐃᓄᐃᓴᒃᖠᒋᐊᖅᓯᒪᖁᓪᓗᒋᑦ 
ᐋᓐᓂᕐᓇᖅᑐᑦ ᐊᒃᑐᖅᑕᐅᓃᑦ ᑕᒪᒃᑯᓇᙵᑦ 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᑕᒪᒃᑯᓄᖓ 
ᐅᑭᐅᖅᑕᖅᑐᒥᑦ ᓇᖕᒥᓂᖃᖅᑎᐅᔪᓄᑦ 
ᐊᐅᓚᓂᕐᓄᑦ.

• ᐃᓕᓐᓂᐊᖅᓯᒪᔪᑦ ᐊᐅᓚᑦᑎᔩᑦ 
ᐱᓕᕆᖃᑦᑕᖅᑐᑦ ᐱᕚᓪᓕᖁᓪᓗᒋᑦ ᐊᒻᒪᓗ 
ᐊᑦᑕᕐᓇᖅᑐᒦᖁᓇᒋᑦ ᓄᓇᓕᖏᑦ ᑲᔪᓯᓪᓗᑎᒃ 
ᐊᐅᓚᑦᑎᖃᑦᑕᖅᑐᑦ ᔅᒪᐅᑦᐊᐃᔅ (SmartICE) 
ᐊᑐᕋᓗᐊᖅᑎᓪᓗᑕ ᓄᕙᒡᔪᐊᕐᓇᖅ-19 
ᖃᓂᒪᓇᐅᔪᒥᑦ.

ᐱᓪᓚᕆᐅᔪᑦ ᐅᖃᐅᓯᒃᓴᐃᑦ ᓄᓇᓕᖕᓂᑦ ᓯᑯᒥᒃ ᖃᐅᔨᓴᐃᓐᓇᕐᓂᖅ
ᑕᒪᓐᓇ ᐱᓕᕆᐊᖅ ᐱᖃᓯᐅᓪᓗᓂ ᐃᓄᐃᑦ ᖃᐅᔨᒪᓂᖏᓐᓂᒃ ᓯᑯᒃᑯᑦ ᐃᖏᕐᕋᖃᑦᑕᕐᓂᕐᒧᑦ 
ᐊᑦᑕᕐᓇᖅᑕᐃᓕᒪᔾᔪᑎᓂᒃ ᓄᑖᑎᒍᑦ ᓄᓇᓕᖕᓂᑦ−ᐊᐅᓚᑦᑎᓂᕐᒧᑦ ᖃᐅᔨᓴᐃᓐᓇᕐᓂᕐᒧᑦ 
ᖃᕆᓴᐅᔭᒃᑯᑦ ᐊᒻᒪᓗ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᙳᐊᒃᑯᑦ. ᔅᒪᐅᑦᐊᐃᔅ (SmartICE) 
ᑕᕆᐅᒃᑯ−ᓯᑯᒃᑯᑦ ᐃᖏᖃᑦᑕᕐᓂᕐᒥᒃ ᐊᑦᑕᕐᓇᙱᑎᑦᑎᓂᖅᓴᐅᔪᖅ ᐊᑐᐃᓐᓇᐅᑎᑦᑎᓂᒃᑯᑦ 
ᒫᓐᓇᓕᓴᕐᓂᒃ ᑐᓴᐅᒪᔾᔪᑎᖃᖅᖢᑎᒃ ᑕᒪᒃᑯᓄᖓ ᓯᑯᐃᑦ ᖃᓄᐃᓕᖓᓂᖏᓐᓂᒃ. ᐊᑐᖃᑦᑕᖅᑐᑦ 
ᖃᕆᓴᐅᔭᒃᑯᑦ ᐃᒃᐱᖕᓂᔭᑦᑐᓂᒃ ᐳᒃᑕᖅᑯᑎᓂᒃ (SmartBUOY), ᐋᖅᑭᒃᑕᐅᓯᒪᕙᒃᑐᑦ 
ᓇᓂᑐᐃᓐᓇᖅ ᓯᑯᒥᑦ, ᐊᒻᒪᓗ ᐊᐅᓚᑦᑎᔩᑦ−ᑲᒪᒋᖃᑦᑕᖅᑕᖏᑦ ᐃᒃᐱᖕᓂᔭᒃᑐᑦ 
(SmartQAMUTIK), ᑲᓕᑕᐅᓪᓗᑎᒃ ᖃᒧᑕᐅᔭᓄᑦ ᐃᒡᓕᓂᖅᑎᒍᑦ, ᖃᐅᔨᓴᖁᓪᓗᒋᑦ  
ᐊᒻᒪᓗ ᐅᓂᒃᑳᓕᐅᕈᓐᓇᖁᓪᓗᒋᑦ ᓯᑰᑉ ᐃᔾᔪᓂᖓᓂᒃ ᓄᓇᓕᖕᓄᑦ. 

ᓄᓇᓕᖕᓂᑦ ᐃᓚᒋᔭᐅᔪᑦ ᑕᑯᔪᓐᓇᖅᑐᑦ ᑎᑎᖅᑲᖁᑎᓂᒃ ᑕᑭᑰᓇ ᓯᑯ (SIKU) (siku.org), 
ᐃᑭᐊᖅᑭᕕᒃ ᐋᖅᑭᒃᑕᐅᓯᒪᔪᑦ ᐃᓄᖕᓂᑦ ᐃᓄᖕᓄᑦ, ᐊᑐᐃᓐᓇᐅᑎᑦᑎᔪᖅ ᓴᓇᕐᕈᑎᓂᒃ ᐊᒻᒪᓗ 
ᐱᔨᑦᑎᕋᐅᑎᓂᒃ ᑕᒪᑐᒧᖓ ᓯᑯᒥᑦ ᐊᑦᑕᕐᓇᖅᑕᐃᓕᒪᓂᕐᒧᑦ. ᑕᐃᑲᙵᑦ ᐱᒋᐊᕐᖓᕐᓂᖓᓂᑦ 
ᐅᑭᐅᖅᑕᖅᑐᒥᑦ ᖃᐅᔨᓴᖅᑕᐅᓪᓗᑎᒃ ᐃᓂᓂᑦ ᓇᐃᓂᒥᑦ ᐊᒻᒪᓗ ᒥᑦᑎᒪᑕᓕᖕᒥᑦ, ᔅᒪᐅᑦᐊᐃᔅ 
(SmartICE) ᐅᓄᖅᓯᒋᐊᕆᓯᒪᓕᖅᑐᑦ 24 ᐃᓂᓄᑦ ᑕᐅᕙᓂᓗᒃᑖᖅ ᐃᓄᐃᑦ ᓄᓇᖓᓐᓂᑦ 
ᐱᓕᕆᑎᓪᓗᒋᑦ 2020-2021 ᓯᑯᓕᕆᓐᓇᐅᑎᓪᓗᒍ. ᔅᒪᐅᑦᐊᐃᔅ (SmartICE) ᐃᖅᑲᓇᐃᔭᕐᓂᕐᒧᑦ−
ᐃᓚᓕᐅᔾᔭᐅᓯᒪᔪᑦ ᐃᓅᖃᑎᒌᓄᑦ ᓇᖕᒥᓂᕆᔭᐅᔪᑦ (WISE) ᐃᓕᓐᓂᐊᖅᑎᑦᑎᓲᑦ ᐊᒻᒪᓗ 
ᐃᖅᑲᓇᐃᔭᖅᑎᑦᑎᓪᓗᑎᒃ ᒪᒃᑯᒃᑐᓂᒃ ᐃᓄᖕᓂᒃ ᓴᖅᑭᑎᕆᔨᐅᓪᓗᑎᒃ, ᐊᐅᓚᑦᑎᔨᐅᓪᓗᑎᒃ ᐊᒻᒪᓗ 
ᓴᓇᔨᐅᓪᓗᑎᒃ ᖃᕆᑕᐅᔭᕆᓕᔾᔪᑎᖏᓐᓂᑦ (ᑕᑯᓗᒍ ᑐᓴᐅᒪᔾᔪᑎᓄᑦ−ᑎᑎᕋᖅᑕᐅᓯᒪᔪᒃᑯᕕᒃ).

ᖁᓛᓃᑦᑑᑉ ᐊᔾᔨᙳᐊᑦ ᐅᓂᒃᑳᖓ: ᔅᒪᐅᑦᐊᐃᔅ (SmartICE) ᓯᑯᒦᖢᑎᒃ ᐃᓕᓐᓂᐊᖅᑎᑦᑎᓂᖅ ᑕᒪᒃᑯᓄᖓ 
ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᙳᐊᓂᒃ ᓱᖅᑯᐃᖅᑕᐅᔪᑦ ᑕᒪᑯᒧᖓ ᑕᕆᐅᒥᑦ−ᓯᑯᒥᑦ ᖃᓄᐅᓕᖓᓂᐅᔪᓂᑦ 
[ᐊᔾᔨᓕᐅᖅᑕᖅ, ᔅᒪᐅᑦᐊᐃᔅ (SmartICE)].

ᐱᓕᕆᐊᒃᓴᐅᔪᓄᑦ 
ᓯᕗᓕᖅᑎ: 
ᑐᓴᐅᒪᔾᔪᑎᒃᑲᓐᓃᑦ:

ᓘᒃᑖᖅ ᑐᕋᕗ ᐱᐅᓪ, ᒪᒧᐊᕆᐅ ᓯᓚᑦᑐᖅᓴᕐᕕᒡᔪᐊᖓ ᓂᐅᕗᓐᓛᓐᒥᑦ, 
tbell@mun.ca

www.smartice.org

✴
✴

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄ ᖃᐅᔨᓴᐃᓐᓇᕐᓂᖅ



(ᓴᐅᒥᒃ) ᖁᓛᓃᑦᑑᑉ ᐊᔾᔨᙳᐊᑦ ᐅᓂᒃᑳᖓ: ᒥᑦᑎᒪᑕᓕᖕᒥᑦ ᓄᓇᓕᖕᓂᑦᑦ ᐊᐅᓚᑦᑎᔨ ᐋᓐᑐᕉ ᐋᕆᐊᒃ ᖃᐅᔨᓴᖅᑐᑦ ᓯᓈᓂᑦ ᑕᐃᑲᓂ ᑕᓪᓗᕈᑎᐅᑉ ᐃᒪᖓᓂᑦ ᑖᒃᑯᓂᖓ 
ᐱᓕᕆᔾᔪᑎᖃᖅᖢᓂ ᔅᒪᐅᑦᐊᐃᔅ (SmartICE) ᓂᒪᑦᑐᓐᓇᖅᑐᑦ ᑕᕆᐅᒥᑦ−ᓯᑯᒥᑦ ᐃᔾᔪᑎᓂᖓᓄᑦ ᖃᐅᔨᓴᕈᑎ − ᔅᒪᐅᑦᖃᒧᑏᒃ (SmartQAMUTIK): ᔅᒪᐅᑦᐊᐃᔅ (SmartICE) 
(ᑕᓕᖅᐱᒃ) ᖁᓛᓃᑦᑑᑉ ᐊᔾᔨᙳᐊᑦ ᐅᓂᒃᑳᖓ: ᓯᑯ (SIKU) ᑕᐅᑐᒃᖢᒍ ᑕᑯᓐᓇᕐᕕᖓ ᑖᔅᓱᒪ ᔅᒪᐅᑦᐊᐃᔅ (SmartICE) ᓯᑰᑉ ᐃᔾᔪᓂᖓᓄᑦ ᑎᑎᖅᑲᖁᑏᑦ ᑲᑎᖅᓱᖅᑕᐅᔪᑦ ᑖᒃᑯᓂᖓ 
ᐊᑐᖅᖢᑎᒃ ᔅᒪᐅᑦᖃᒧᑏᒃ (SmartQAMUTIK) ᖃᓂᒋᔭᖓᓂᑦ ᐃᖃᓗᐃᑦ ᔮᓄᐊᕆ 2020-ᒥᑦ [ᐊᔾᔨᓕᐅᖅᑕᖅ, ᔅᒪᐅᑦᐊᐃᔅ (SmartICE)].

ᓄᓇᓕᖕᓂᑦ ᐊᐅᓚᑦᑎᓂᖅ
ᐃᑲᔪᖅᓯᖅᑕᐅᓪᓗᑎᒃ ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ ᑲᓇᑕᒥᑦ (POLAR), ᔅᒪᐅᑦᐊᐃᔅ 
(SmartICE) ᐱᓕᕆᖃᑎᖃᖅᓯᒪᔪᖅ ᐱᓕᕆᖃᑎᒋᓪᓗᒋᑦ ᔅᒪᐅᑦᐊᐃᔅ (SmartICE) ᓄᓇᓕᖕᓂᑦ 
ᐊᐅᓚᑦᑎᓂᕐᒧᑦ ᑲᑎᒪᔨᐊᓛᓂᒃ ᑕᐃᑲᓂ ᒥᑦᑎᒪᑕᓕᖕᒥᑦ ᑐᑭᓯᑦᑎᐊᕋᓱᐊᖅᖢᑎᒃ ᓄᓇᓕᖕᓂᑦ 
ᓯᑯᒧᑦ ᑐᓴᐅᒪᔾᔪᑎᓂᒃ ᐱᑕᖃᕆᐊᓕᖕᓂᒃ ᐊᒻᒪᓗ ᓴᖅᑮᓗᑎᒃ ᖃᕆᑕᐅᔭᕆᓕᔾᔪᑎᓂᒃ 
ᐱᔨᑦᑎᕋᐅᑎᓂᒡᓗ ᑭᐅᔾᔪᑕᐅᓇᓱᐊᖅᖢᑎᒃ ᑖᒃᑯᓄᖓ ᐱᔭᐅᔪᒪᕙᒃᑐᓄᑦ. ᐊᕕᒃᑐᖅᓯᒪᓂᖏᑦ 
ᑕᕆᐅᒥᑦ−ᓯᑯᒥᑦ ᐊᑐᖅᑏᑦ, ᑖᒃᑯᐊᓗ ᒪᒃᑯᒃᑐᑦ ᐊᖑᓇᓱᒃᑏᑦ ᑖᒃᑯᓄᖓᓱᖓᖅ ᐃᓄᑐᖃᕐᓄᑦ 
ᑲᑎᒪᔨᐅᓛᖑᖃᑦᑕᖅᑐᑦ ᑲᑎᒪᔨᐅᓛᓂᑦ. ᓇᖕᒥᓂᖅ ᐊᑦᑎᖅᓯᒪᔪᑦ, ᓯᑯᒥᐅᑦ, ᑐᑭᖃᖅᑐᑦ “ᐃᓄᐃᑦ 
ᓯᑯᒥᐅᑕᐃᑦ”.

ᓯᑯᒥᐅᑦ ᐊᐅᓚᑦᑎᑕᐃᓐᓇᖃᑦᑕᙱᑦᑐᑦ ᔅᒪᐅᑦᐊᐃᔅ (SmartICE) ᐊᐅᓚᓂᖏᓐᓂᒃ 
ᑭᓯᐊᓂᓕᑦᑕᐅᖅ ᑲᒪᖃᑦᑕᖅᑐᑦ ᓄᑖᓂᒃ ᑕᕆᐅᒥᑦ−ᓯᑯᒥᑦ ᐱᓕᕆᐊᓂᒃ ᑖᒃᑯᓄᖓ ᓄᓇᓕᖕᓄᑦ. 
ᓲᕐᓗ, ᑎᑎᕋᖅᓯᖃᑦᑕᖅᒪᐃᓐᓇᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ (IQ) ᐊᑦᑕᕐᓇᙱᑦᑐᒥᒃ 
ᐃᖏᕐᕋᔭᖃᑦᑕᖁᓪᓗᒋᑦ ᓯᑯᒃᑯᑦ ᐃᓕᓐᓂᐊᖅᑎᓪᓗᒋᑦ ᒪᒃᑯᒃᑯᑦ ᓄᓇᓕᑦᑕ ᒥᒃᓵᓄᑦ (ᑕᑯᓗᒍ 
ᑐᓴᐅᒪᔾᔪᑎᓄᑦ−ᑎᑎᕋᖅᑕᐅᓯᒪᔪᒃᑯᕕᒃ). 

ᓄᓇᓕᖕᓂᑦ ᓯᑯᒥᒃ ᓄᓇᙳᐊᓕᐅᕆᓂᖅ
ᔅᒪᐅᑦᐊᐃᔅ (SmartICE) ᐋᖅᑭᒃᓱᐃᖃᑎᖃᖅᐸᓪᓕᐊᔪᑦ ᐱᓕᕆᐊᒃᓴᐅᔪᒥᒃ ᐃᓕᓐᓂᐊᖅᑎᑦᑎᓗᑎᒃ 
ᓄᓇᓕᖕᓂᑦ ᐊᐅᓚᑦᑎᔨᓂᒃ ᓯᑯᒃᑯᑦ ᐃᖏᕐᕋᔭᖃᑦᑕᕐᓃᑦ ᐊᑦᑕᖅᓇᖅᑕᐃᓕᒪᖁᓪᓗᒋᑦ 
ᓄᓇᙳᐊᓕᐅᕐᓗᑎᒃ ᓄᓇᓕᖕᓄᑦ ᐃᓚᓕᐅᔾᔨᓯᒪᓗᑎᒃ ᐃᓄᐃᑦ ᖃᐅᔨᒪᓂᖏᓐᓂᒃ 
ᐊᒻᒪᓗ ᑕᑯᔭᖏᓐᓂᒃ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᙳᐊᓂᒃ. ᑖᓐᓇ ᐱᓕᕆᐊᒃᓴᐅᔪᖅ 
ᐋᖅᑭᒃᓱᖅᑕᐅᕙᓪᓕᐊᔪᖅ ᐱᓕᕆᖃᑦᑕᕐᓂᑯᖏᓐᓂᑦ ᓄᓇᕐᔪᐊᑉ ᑲᔾᔨᖓᓂᑦ ᖃᐅᔨᒪᔨᑕᓂᒃ 
ᑲᓇᑕᒥᑦ (POLAR) ᐃᑲᔪᖅᓯᖅᖢᑎᒃ ᑕᐃᑲᓂ ᒥᑦᑎᒪᑕᓕᖕᓂᑦ ᐊᒻᒪᓗ ᐊᐅᓚᓪᓗᑎᒃ ᐃᒻᒥᓂᒃ 
ᐱᔪᒪᓂᖃᑦᑎᐊᕐᓂᕐᒧᑦ. ᑕᒪᓐᓇ ᓯᕗᓪᓕᖅᐹᖅ ᐱᓕᕆᐊᒃᓴᖅ ᓴᓇᓇᓱᐊᖅᖢᑎᒃ ᑕᕆᐅᒥᑦ−ᓯᑯᒥᑦ 
ᓄᓇᙳᐊᓂᒃ ᐊᖏᔪᓂᒃ ᐊᒻᒪᓗ ᖃᖓᐅᓂᖓᓄᑦ ᐊᖏᑎᒋᔪᑦ ᑖᒃᑯᓄᖓᓪᓚᕇᕐᑐᑦ ᓯᑯᒃᑯᑦ 
ᐃᖏᕐᕋᔭᖃᑦᑕᕐᓂᕐᒧᑦ ᓄᓇᓕᖕᓂᑦ. 

ᑕᒪᓐᓇ ᐱᓕᕆᐊᖅ ᐊᑯᓂᐅᓂᐊᖅᑐᑦ, ᐃᓱᒪᒋᔭᐅᖃᓯᐅᖢᑎᒃ ᓂᕆᐅᓇᙱᑦᑐᒃᑯᑦ 
ᓂᕆᐅᓇᙱᑦᑐᒃᑯᓪᓗ ᓯᑯᐃᑦ ᖃᓄᐃᓕᖓᓂᖏᑦ ᑕᐃᒪᐃᑎᑕᐅᔪᑦ ᐊᓯᔾᔨᖅᐸᓪᓕᐊᓂᖓᓄᑦ ᓯᓚ. 
ᐊᐅᓚᑦᑎᔩᑦ ᑕᒪᒃᑯᓂᖓ ᓄᓇᙳᐊᓕᐅᖃᑦᑕᕐᓂᐊᖅᑐᑦ ᓄᓇᓕᖏᓐᓂᑦ, ᐱᖃᓯᐅᓪᓗᒋᑦ ᖃᕆᑕᐅᔭᒃᑯᑦ 
ᐊᒻᒪᓗ ᑕᕆᐅᒥᑦ−ᓯᑯᒥᑦ ᖃᐅᔨᒪᓂᕐᓂᑦ, ᑖᒃᑯᓇᙵᓪᓗ ᐃᓄᖕᓂᑦ ᐅᒃᐱᕆᔭᐅᓪᓗᑎᒃ. ᑕᕆᐅᒥᑦ−ᓯᑯᒥᑦ 
ᖃᐅᔨᒪᓂᕐᓄᑦ ᐊᑐᖃᑦᑕᖅᑐᑦ ᓇᐅᒃᑯᓕᒫᖅ ᐃᓄᐃᑦ ᐃᖅᑯᓯᖏᑦᑎᒍᑦ, ᐃᓚᐅᓪᓗᑎᒃ ᐱᒻᒪᕆᐅᒋᔭᐅᔪᑦ 
ᐊᒻᒪᓗ ᐅᖃᐅᒦᑦ. ᑕᐃᒪᐃᓐᓂᖓᓄᑦ ᓴᖅᑭᓯᒪᔪᖅ, ᐃᓄᑐᖃᐃᑦ ᐅᒃᐱᕆᔭᖏᑦ ᑕᒪᒃᑯᐊ ᓄᓇᙳᐊᑦ 
ᐃᓚᐅᑎᑦᑎᑦᑎᐊᕐᓂᐊᕐᒪᑕ ᓄᓇᓕᖕᓂᑦ ᐊᑑᑎᖃᖅᑐᒥᒃ.

ᔅᒪᐅᑦᐊᐃᔅ (SmartICE) 
ᐅᑭᐅᖅᑕᖅᑐᒥᑦ ᓴᖅᑮᓂᕐᒧᑦ 
ᑐᖅᑲᖅᑕᕐᕕᒃ
ᔅᒪᐅᑦᐊᐃᔅ (SmartICE) 
ᐃᓕᓐᓂᐊᖅᑎᑦᑎᖃᑦᑕᖅᑐᑦ ᐃᓄᖕᓂᑦ 
ᓴᓇᔨᐅᓗᑎᒃ, ᐊᐅᓚᑦᑎᔨᐅᓗᑎᒃ, ᓴᓇᓗᑎᒡᓗ 
ᑖᔅᓱᒥᖓ ᖃᕆᑕᐅᔭᓕᕆᔾᔪᑎᖏᓐᓕᒃ. 2019-
ᒥᑦ, ᔅᒪᐅᑦᐊᐃᔅ (SmartICE) ᓴᖅᑮᓚᐅᖅᑐᑦ 
ᐅᑭᐅᖅᑕᖅᑐᒥᑦ ᓴᖅᑮᓂᕐᒧᑦ ᑐᖅᑲᖅᑕᕐᕕᖕᒥᒃ 
ᑕᐃᑲᓂ ᓇᐃᓂᒥᑦ, ᓄᓇᔅᓯᐊᕗᒥᑦ, ᐃᒪᐃᑦᑐᑦ 
ᒪᒃᑯᒃᑐᑦ ᐃᓄᐃᑦ ᐃᓕᓐᓂᐊᖅᖢᑎᒃ 
ᖃᓄᖅ ᐋᖅᑭᒃᓱᐃᔪᓐᓇᕐᒪᖔᑕ 
ᔅᒪᐅᑦᐳᐃ ᐳᒃᑕᖅᑯᑎᓂᒃ (SmartBOUY) 
ᐊᑐᖅᑕᐅᓂᐊᖅᖢᑎᒃ ᓄᓇᓕᖕᓂᑦ 
ᑕᐃᑲᓂᓗᒃᑖᑦ ᐃᓄᐃᑦ ᓄᓇᖓᖏᓐᓕᑦ. 
ᐃᓕᓐᓂᐊᕐᓂᖅ ᐃᓱᒪᖃᓯᐅᔾᔨᓯᒪᓚᐅᖅᑐᑦ 
ᐊᑕᖏᖅᖢᒋᑦ ᓄᓇᓖᑦ ᐊᒻᒪᓗ 
ᐃᓄᖕᒧᑦ−ᑐᑦᑕᕐᕕᓕᖕᓂᒃ ᐱᖅᑯᓯᒃᑯᓪᓗ 
ᐊᑦᑕᕐᓇᙱᓪᓗᑎᒃ.

ᖃᐅᔨᓴᕐᓂᕐᒧᑦ ᖃᐅᔨᔭᐅᔪᑦ: 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄ ᖃᐅᔨᓴᐃᓐᓇᕐᓂᖅ


